საქართველოს პრეზიდენტის 
ბრძანებულება №536

2002 წლის 17 დეკემბერი 
ქ. თბილისი
საქართველოს ეროვნული უშიშროების საბჭოს აპარატის დებულებისა და ეროვნული უშიშროების საბჭოს აპარატის, საქართველოს პრეზიდენტის – სამხედრო ძალების უმაღლესი მთავარსარდლის მთავარი სამხედრო ინსპექციისა და საქართველოს პრეზიდენტის – სამხედრო ძალების უმაღლესი მთავარსარდლის ოპერატიულ-სამორიგეო სამსახურის საშტატო განრიგების დამტკიცების შესახებ
,,ეროვნული უშიშროების საბჭოს შესახებ” საქართველოს ორგანული კანონის მე-8 მუხლის შესაბამისად:

1. დამტკიცდეს ეროვნული უშიშროების საბჭოს აპარატის თანდართული დებულება და საშტატო განრიგი.

2. საშტატო განრიგის შესაბამისად განისაზღვროს ეროვნული უშიშროების საბჭოს აპარატის მოხელეთა თანამდებობების დასახელება და თანამდებობრივი სარგოები.

3. დამტკიცდეს საქართველოს პრეზიდენტის – სამხედრო ძალების უმაღლესი მთავარსარდლის მთავარი სამხედრო ინსპექციისა და საქართველოს პრეზიდენტის – სამხედრო ძალების უმაღლესი მთავარსარდლის ოპერატიულ-სამორიგეო სამსახურის თანდართული საშტატო განრიგები და თანამდებობრივი სარგოები.

4. ეროვნული უშიშროების საბჭოს აპარატის მომუშავეთა საერთო რიცხოვნობა განისაზღვროს 65 საშტატო ერთეულით, საქართველოს პრეზიდენტის – სამხედრო ძალების უმაღლესი მთავარსარდლის მთავარი სამხედრო ინსპექციის – 131 საშტატო ერთეულით და საქართველოს პრეზიდენტის – სამხედრო ძალების უმაღლესი მთავარსარდლის ოპერატიულ-სამორიგეო სამსახურის – 5 საშტატო ერთეულით.

5. საშტატო რიცხოვნობის ზრდა მოხდეს საქართველოს შინაგან საქმეთა სამინისტროს (8 საშტატო ერთეული) მომუშავეთა რიცხოვნობისა და მათთვის სახელმწიფო ბიუჯეტით გათვალისწინებულ ასიგნებათა ხარჯებში. საქართველოს ფინანსთა სამინისტრომ (მ. გოგიაშვილი) გაითვალისწინოს აღნიშნული ცვლილება ,,საქართველოს 2003 წლის სახელმწიფო ბიუჯეტის შესახებ” კანონის პროექტში.

6. ეროვნული უშიშროების საბჭოს აპარატის, საქართველოს პრეზიდენტის – სამხედრო ძალების უმაღლესი მთავარსარდლის მთავარი სამხედრო ინსპექციისა და საქართველოს პრეზიდენტის – სამხედრო ძალების უმაღლესი მთავარსარდლის ოპერატიულ-სამორიგეო სამსახურის თანამდებობის პირთა საზღვარგარეთ სამსახურებრივი მივლინების ხარჯების უზრუნველსაყოფად შეტანილ იქნეს დამატება ,,მოსამსახურეთათვის სამსახურებრივი მივლინების ხარჯების ანაზღაურების შესახებ” საქართველოს პრეზიდენტის 1998 წლის 4 აპრილის №220 ბრძანებულების მე-5 პუნქტში და სიტყვების ,,სახელმწიფო კანცელარიის” შემდეგ დაემატოს სიტყვები ,,ეროვნული უშიშროების საბჭოს აპარატის, საქართველოს პრეზიდენტის – სამხედრო ძალების უმაღლესი მთავარსარდლის მთავარი სამხედრო ინსპექციისა და საქართველოს პრეზიდენტის – სამხედრო ძალების უმაღლესი მთავარსარდლის ოპერატიულ-სამორიგეო სამსახურის”.

7. საქართველოს სახელმწიფო უზრუნველყოფის სამსახურმა (ი. ანდრიაძე) უზრუნველყოს ეროვნული უშიშროების საბჭოს აპარატის კომუნალური, საკანცელარიო, კავშირგაბმულობისა და სატრანსპორტო მომსახურება.

8. ძალადაკარგულად ჩაითვალოს „ეროვნული უშიშროების საბჭოს აპარატის დებულებისა და საშტატო ნუსხის დამტკიცების შესახებ” საქართველოს პრეზიდენტის 2001 წლის 27 მარტის №115 ბრძანებულება.

ე. შევარდნაძე
ეროვნული უშიშროების საბჭოს აპარატის დებულება
თავი I
ზოგადი დებულებანი

მუხლი 1
1. „ეროვნული უშიშროების საბჭოს შესახებ” საქართველოს ორგანული კანონის შესაბამისად ეროვნული უშიშროების საბჭოს აპარატი (შემდგომში – აპარატი) უზრუნველყოფს ეროვნული უშიშროების საბჭოს ინფორმაციულ-ანალიზურ და ორგანიზაციულ-ტექნიკურ საქმიანობას. 

2. აპარატი არის განსაკუთრებული მნიშვნელობის, სრულიად საიდუმლო და საიდუმლო ინფორმაციაზე მომუშავე განსაკუთრებული მნიშვნელობის რეჟიმის დაწესებულება და საქმიანობას ახორციელებს “სახელმწიფო საიდუმლოების შესახებ” საქართველოს კანონის, „სახელმწიფო საიდუმლოების შესახებ” საქართველოს კანონის ამოქმედებასთან დაკავშირებული ნორმატიული აქტების დამტკიცების თაობაზე” საქართველოს პრეზიდენტის 1997 წლის 21 იანვრის №42 ბრძანებულებით დამტკიცებული ,,სახელმწიფო საიდუმლოებისათვის ინფორმაციის მიკუთვნებისა და დაცვის წესის” შესაბამისად. 

3. აპარატის დაფინანსების წყაროებია სახელმწიფო ბიუჯეტი და კანონმდებლობით დადგენილი სხვა შემოსავლები.

4. აპარატს აქვს ბეჭედი სახელმწიფო გერბის გამოსახულებით, სახელწოდებით და აქვს დასრულებული ბალანსი.

5. აპარატის იურიდიული მისამართია: ქ. თბილისი, ინგოროყვას ქ. №7.

თავი II
აპარატის საქმიანობის სფერო და ძირითადი მიმართულებები

მუხლი 2
1. აპარატის ძირითადი ამოცანაა „ეროვნული უშიშროების საბჭოს შესახებ” საქართველოს ორგანული კანონის შესაბამისად, ხელი შეუწყოს საქართველოს პრეზიდენტისა და ეროვნული უშიშროების საბჭოს მუშაობას და ქვეყნის უსაფრთხოების სფეროში უმაღლესი პოლიტიკური გადაწყვეტილებების მიღების პროცესის კოორდინაციასა და ოპტიმიზაციას; ამ მიზნით აპარატი კოორდინაციას და ორგანიზაციას უწევს თავდაცვისა და უშიშროების, სამართალდაცვის, საშინაო და საგარეო პოლიტიკის უმნიშვნელოვანეს საკითხთა, ადამიანის უფლებათა დაცვისა და წახალისების და სხვა სტრატეგიათა შემუშავებას, რისთვისაც იგი:

ა) განახორციელებს ქვეყნის საშინაო და საერთაშორისო უსაფრთხოების მდგომარეობის, მისი ძირითადი საშინაო და საგარეო საფრთხისა და გამოწვევების შეფასებასა და პროგნოზირებას; 

ბ) შეიმუშავებს ქვეყნის უშიშროების პოლიტიკისა და სტრატეგიის ალტერნატიულ რეკომენდაციებსა და წინადადებებს;

გ) განახორციელებს ქვეყნის უსაფრთხოების მდგომარეობის მუდმივ მონიტორინგს;

დ) განახორციელებს ქვეყნის უსაფრთხოებასთან დაკავშირებული საკითხებით საქართველოს პრეზიდენტის ყოველდღიურ ინფორმაციულ და ანალიტიკურ უზრუნველყოფას;

ე) განახორციელებს ეროვნული უშიშროების სტრატეგიის დამუშავების ორგანიზაციულ უზრუნველყოფას;

ვ) განსაზღვრავს ქვეყნის მიმდინარე და სტრატეგიულ საფრთხეებს და სისტემატურად გადასინჯავს მათ; 

ზ) ქვეყნის პრეზიდენტის მიერ უმნიშვნელოვანეს საფრთხეთა ჩამოყალიბების შემდგომ განახორციელებს სახელმწიფო ორგანოთა მიერ გატარებულ პოლიტიკაში მათი გათვალისწინების მონიტორინგს;

თ) განახორციელებს სახელმწიფო უშიშროების, დამნაშავეობასთან ბრძოლისა და საზოგადოებრივი წესრიგის დაცვის კოორდინაციის ღონისძიებებს;

ი) ეროვნული უშიშროების საბჭოს მდივნის დავალებით ამზადებს ეროვნული უშიშროების საბჭოს სხდომებს და განსახილველ საკითხთა შესახებ წარუდგენს პრეზიდენტს ალტერნატიულ წინადადებებსა და რეკომენდაციებს;

კ) საქართველოს პრეზიდენტის დავალების, ეროვნული უშიშროების საბჭოს რეკომენდაციის ან შესაბამისი უწყების ინიციატივის საფუძველზე კანონმდებლობით დადგენილი წესით ამზადებს საქართველოს პრეზიდენტის აქტების პროექტებს და ეროვნული უშიშროების საბჭოს კომპეტენციას მიკუთვნებულ საკითხებზე განახორციელებს საქართველოს პრეზიდენტის გადაწყვეტილებათა აღსრულების მდგომარეობის შეფასებასა და სათანადო რეკომენდაციების შემუშავებას;

ლ) ამზადებს პრეზიდენტის შესაბამისი აქტების პროექტებს თავდაცვის, უშიშროების, სამართალდაცვისა და მართლმსაჯულების სფეროში კანონმდებლობით განსაზღვრული თანამდებობის პირების დანიშვნის, მათთვის სამხედრო და სპეციალური წოდებების მინიჭების შესახებ, უზრუნველყოფს კანონმდებლობასთან მათ შესაბამისობას;

მ) განიხილავს საქართველოს პრეზიდენტისადმი სამხედრო, სპეციალური სამსახურებისა და სამართალდაცვის ორგანოების მიმართვებსა და წერილებს და ამზადებს პრეზიდენტისათვის მოსახსენებლად (გარდა იმ მიმართვებისა, რომლებიც მხოლოდ პრეზიდენტისადმი არაა გათვალისწინებული);

ნ) პრეზიდენტის დავალებით წარმართავს და ორგანიზაციულად უზრუნველყოფს ეროვნული უშიშროების საბჭოსთან არსებული მუდმივი და დროებითი საუწყებათაშორისო კომისიების საქმიანობას; 

ო) პრეზიდენტის დავალების შესაბამისად უზრუნველყოფს ქვეყანაში საგანგებო და კრიზისული სიტუაციების მართვის კოორდინაციას.

2. აპარატი, დაკისრებულ ამოცანათა შესრულებისას, სამსახურებრივად ანგარიშვალდებულია მხოლოდ საქართველოს პრეზიდენტის წინაშე. 

თავი III
აპარატის საქმიანობის მიმართულებები

მუხლი 3
1. აპარატი დაკისრებულ ამოცანებს განახორციელებს შემდეგი მიმართულებების მიხედვით:

ა) საქართველოს სამხედრო აღმშენებლობა, სამართალდამცავი სისტემა და სპეციალური სამსახურები;

ბ) ადამიანის უფლებათა დაცვა, ადამიანური განზომილების, ინტელექტუალური და ჰუმანიტარული უსაფრთხოება;

გ) საქართველოს ეროვნული უსაფრთხოების სტრატეგიული ასპექტები;

დ) საქართველოს საგარეო-პოლიტიკური უსაფრთხოების ასპექტები; 

ე) საქართველოს ტერიტორიაზე არსებული შიდა კონფლიქტების მოწესრიგების ასპექტები. 

თავი IV
ეროვნული უშიშროების საბჭოს მდივანი

მუხლი 4
1. აპარატს ხელმძღვანელობს ეროვნული უშიშროების საბჭოს მდივანი, რომელსაც თანამდებობაზე ნიშნავს და თანამდებობიდან ათავისუფლებს საქართველოს პრეზიდენტი.

2. ეროვნული უშიშროების საბჭოს მდივანი:

ა) წარმართავს აპარატის საქმიანობას და ახორციელებს აპარატის მოხელეთა მიერ მოვალეობათა შესრულების სამსახურებრივ ზედამხედველობას;

ბ) საქართველოს პრეზიდენტს დასანიშნად წარუდგენს ეროვნული უშიშროების საბჭოს მდივნის მოადგილეებისა და აპარატის სტრუქტურული ქვედანაყოფების უფროსების კანდიდატურებს;

გ) თანამდებობაზე ნიშნავს და თანამდებობიდან ათავისუფლებს აპარატის სხვა მოხელეებს, დამხმარე და შტატგარეშე მოსამსახურეებს;

დ) ქმნის შესაბამის საკონკურსო-საატესტაციო კომისიას და მასთან შეთანხმებით აპარატის მოხელეთათვის ადგენს საკონკურსო და საატესტაციო მოთხოვნებს;

ე) დადგენილი წესით წყვეტს აპარატის მოხელეთა წახალისებისა და დისციპლინური პასუხისმგებლობის საკითხებს;

ვ) ამტკიცებს აპარატის შინაგანაწესს;

ზ) განკარგავს აპარატის ფინანსურ სახსრებს და ღებულობს გადაწყვეტილებას აპარატის საბიუჯეტო სახსრების მიზნობრივი გამოყენების შესახებ;

თ) საქართველოს პრეზიდენტს აბარებს ანგარიშს აპარატის საქმიანობის შესახებ;

ი) წარმოადგენს აპარატს, თავისი კომპეტენციის ფარგლებში გამოსცემს ბრძანებებს, ხელს აწერს სამსახურებრივ დოკუმენტებს;

კ) საქართველოს პრეზიდენტის დავალებით ახორციელებს სამხედრო ძალების უმაღლესი მთავარსარდლის მთავარი სამხედრო ინსპექციის და სამხედრო ძალების უმაღლესი მთავარსარდლის ოპერატიულ-სამორიგეო სამსახურის საქმიანობის კოორდინირებას, ახორციელებს კონტროლს;

ლ) დადგენილი წესით ასრულებს პრეზიდენტის ცალკეულ დავალებებს.

თავი V
ეროვნული უშიშროების საბჭოს მდივნის მოადგილეები

მუხლი 5
1. ეროვნული უშიშროების საბჭოს მდივანს ჰყავს პირველი მოადგილე და სამი მოადგილე.

2. მოადგილეების კომპეტენციებს აპარატთან ურთიერთობების საკითხებში განსაზღვრავს ეროვნული უშიშროების საბჭოს მდივანი.

თავი VI
აპარატის სტრუქტურა

მუხლი 6
1. აპარატის სტრუქტურული ქვედანაყოფებია დეპარტამენტები. დეპარტამენტს ხელმძღვანელობს დეპარტამენტის დირექტორი. დეპარტამენტის დირექტორს ეროვნული უშიშროების საბჭოს მდივნის წარდგინებით თანამდებობაზე ნიშნავს და თანამდებობიდან ათავისუფლებს საქართველოს პრეზიდენტი.

2. აპარატის სტრუქტურული ქვედანაყოფებია:

ა) თავდაცვისა და სამხედრო აღმშენებლობის საკითხთა დეპარტამენტი, რომლის ძირითადი ამოცანაა საქართველოს სამხედრო ძალების მშენებლობისა და თავდაცვისუნარიანობის განმტკიცების პროგრამების შემუშავებისა და მისი განხორციელების პროცესის კოორდინაცია; სამხედრო ძალების ბრძოლისუნარიანობის ამაღლების საერთაშორისო და ეროვნული პროგრამების შემუშავებისა და მათი განხორციელების კოორდინაცია. დეპარტამენტი უზრუნველყოფს ეროვნული უშიშროების საბჭოს სხდომების ორგანიზებას, ქვეყნის სამხედრო-სამრეწველო და ერთიანი სამხედრო-საინჟინრო უზრუნველყოფის სახელმწიფო კომპლექსის, მატერიალური რეზერვების, სამხედრო დანიშნულების სამეცნიერო-კვლევითი სამუშაოების, აგრეთვე სამხედრო-ტექნიკური პოტენციალის ფუნქციონირებისა და განვითარების პერსპექტივებთან დაკავშირებული საკითხების კოორდინაციას, აგრეთვე სამხედრო და თავდაცვითი დანიშნულების სამრეწველო-სამეცნიერო კომპლექსის განვითარების სახელმწიფო პოლიტიკის შემუშავებისა და მისი განხორციელების კოორდინაციას, ორგანიზაციულად და ტექნიკურად უზრუნველყოფს ეროვნული უშიშროების საბჭოსთან არსებულ სამხედრო-ტექნიკურ საკითხთა მუდმივმოქმედი საუწყებათაშორისო კომისიის საქმიანობას;

ბ) სამართალდაცვის ორგანოებთან და სპეციალურ სამსახურებთან ურთიერთობის დეპარტამენტი, რომლის ძირითადი ამოცანაა ხელი შეუწყოს დამნაშავეობასთან ბრძოლისა და საზოგადოებრივი წესრიგის დაცვის სამსახურების საქმიანობის კოორდინაციას და ურთიერთმოქმედებას. დეპარტამენტი უზრუნველყოფს სამართალდაცვის სისტემის სახელმწიფო სტრატეგიის შემუშავებისა და მისი განხორციელების პროცესის კოორდინაციას, ახორციელებს სამართლებრივ-ანალიზურ საქმიანობას, სამართლდაცვის სამსახურების მუშაობის მონიტორინგს, სპეციალურ სამსახურებთან აღმასრულებელი ხელისუფლების შესაბამისი დაწესებულებების საქმიანობის კოორდინაციას და უზრუნველყოფს კრიზისული სიტუაციების მართვას, აგრეთვე ტერორიზმთან ბრძოლის საერთაშორისო, რეგიონალური და შიდა ეროვნული საკითხების კოორდინაციას;

გ) ადამიანის უფლებათა დაცვის, ინტელექტუალური და ჰუმანიტარული სფეროების უსაფრთხოების დეპარტამენტი, რომლის ძირითადი ამოცანაა უშიშროების, სამართალდაცვის, აღმასრულებელი ხელისუფლების სხვა დაწესებულებებსა და საქართველოს სამხედრო ძალებში ადამიანის უფლებათა დაცვის მდგომარეობის მონიტორინგი; აგრეთვე ადამიანის უფლებათა დაცვის მდგომარეობის და ამ უფლებათა დარღვევის საკითხების შესახებ დასკვნებისა და წინადადებების მომზადება. დეპარტამენტი ახორციელებს მსჯავრდებულთა შეწყალებასთან დაკავშირებული საკითხების შესახებ პრეზიდენტის, ეროვნული უშიშროების საბჭოს მდივნის ინფორმირებას, ინტელექტუალური და ჰუმანიტარული უსაფრთხოების უზრუნველყოფის საკითხთა და გაეროს სახელშეკრულებო ორგანოებში წარსადგენი საქართველოს სახელმწიფო მოხსენებების მომზადების კოორდინაციას, ადამიანის უფლებათა დაცვის სფეროში საქართველოს საერთაშორისო ვალდებულებათა შესრულების მონიტორინგს;

დ) პოლიტიკური ანალიზისა და სტრატეგიული პროექტების უსაფრთხოების დეპარტამენტი, რომლის ძირითადი ამოცანაა აღმასრულებელი ხელისუფლების სტრუქტურების ურთიერთმოქმედების კოორდინაცია საქართველოს განვითარებისათვის სტრატეგიული მნიშვნელობის მქონე პროექტების დაგეგმვის, განხორციელებისა და ექსპლუატაციის უსაფრთხოების სფეროში. დეპარტამენტი უზრუნველყოფს ქვეყნის ეკოლოგიური, ეკონომიკური და ენერგეტიკული, ასევე საქართველოზე გამავალი ნავთობ და გაზსადენების უსაფრთხოების სისტემათა ფორმირებისა და რეალიზაციის პროცესების კონტროლს, დეპარტამენტი უზრუნველყოფს საქართველოს ეროვნული უშიშროების საბჭოს უსაფრთხოების პოლიტიკის სტრატეგიული და ტაქტიკური საკითხების შესახებ გადაწყვეტილებათა მიღებისათვის საჭირო ანალიტიკურ-პროგნოსტიკული მასალებითა და რეკომენდაციებით, პარტნიორ ანალიტიკურ ცენტრებთან მჭიდრო თანამშრომლობით წარმართავს ანალიტიკურ საქმიანობას უშიშროების იმ პრობლემებზე, რომლებიც განისაზღვრება საქართველოს პრეზიდენტისა და ეროვნული უშიშროების საბჭოს მიერ, ხელს უწყობს უსაფრთხოების პოლიტიკის შემუშავებისა და განხორციელების პროცესის კოორდინაციას, უსაფრთხოების პოლიტიკის კონცეპტუალურ-ანალიტიკური ბაზის სრულყოფას;

ე) საგარეო პოლიტიკური უსაფრთხოებისა და კონფლიქტების პრობლემატიკის დეპარტამენტი, რომლის ძირითადი ამოცანაა აღმასრულებელი ხელისუფლების სტრუქტურების ურთიერთმოქმედების კოორდინაცია სახელმწიფოს საგარეო პოლიტიკური უსაფრთხოების უზრუნველყოფის თვალსაზრისით, საგარეო პოლიტიკური უსაფრთხოების საკითხების შესახებ დასკვნებისა და ანალიზის მომზადება, საქართველოს ორმხრივი და რეგიონული თანამშრომლობის სახელმწიფო პოლიტიკის ფორმირებისა და მისი განხორციელების კოორდინაცია, კონფლიქტების მოწესრიგებისა და პოტენციურად კონფლიქტური რეგიონების რეინტეგრაციის სახელმწიფო პოლიტიკის შემუშავებისა და მისი განხორციელების პროცესის კოორდინაცია;

ვ) უსაფრთხოების მიმდინარე მდგომარეობის მონიტორინგის, ანალიზისა და ინფორმაციის დეპარტამენტი, რომლის ძირითადი ამოცანაა საიდუმლოების რეჟიმის დაცვით სტრატეგიული ანალიზისა და გლობალური მოდელირების ავტომატიზებული სისტემის „დიდგორის” საფუძველზე განახორციელოს ეროვნული უშიშროების თვალსაზრისით მნიშვნელოვანი ანალიტიკური ინფორმაციის მუდმივი, შეუფერხებელი მიღება, დამუშავება, სელექცია და სისტემატიზაცია. დეპარტამენტი აპარატის შესაბამის სამსახურებთან ერთად ახორციელებს მოვლენების მნიშვნელოვანი ტენდენციებისა და ფაქტორების ანალიზსა და პროგნოზირებას, ამუშავებს რეკომენდაციებისა და გადაწყვეტილებების სავარაუდო ვარიანტებს, ქმნის არასანქცირებული შეღწევისაგან დაცულ ინფორმაციულ ბაზებს, ცალკეული თემატიკის დაიჯესტებს, სპეციალურ რელიზებს, ვებგვერდებს და სხვა;

ზ) საორგანიზაციო და საიდუმლოების დაცვის დეპარტამენტი, რომლის ძირითადი ამოცანაა აპარატში საქმისწარმოებისა და სახელმწიფო საიდუმლოების დაცვის, პრეზიდენტის შესაბამისი გრიფის მქონე აქტების რეგისტრაციის, საფინანსო-სამეურნეო, საკადრო და ორგანიზაციულ საკითხთა უზრუნველყოფა. დეპარტამენტი უზრუნველყოფს საქართველოს პრეზიდენტისა და ეროვნული უშიშროების საბჭოს მდივნის საკონტროლო დავალებათა შესრულების კონტოლს. დეპარტამენტი უზრუნველყოფს ეროვნული უშიშროების საბჭოს მდივნის მისაღების ფუნქციონირებას.

თავი VII
ეროვნული უშიშროების საბჭოს საუწყებათაშორისო კომისიები

მუხლი 7
1. ,,ეროვნული უშიშროების საბჭოს შესახებ” საქართველოს ორგანული კანონის მე-7 მუხლის თანახმად, ეროვნული უშიშროების საბჭო თავისი საქმიანობის ძირითადი ამოცანების შესაბამისად, ფუნქციურ ან რეგიონალურ საფუძველზე ქმნის მუდმივ ან დროებით საუწყებათაშორისო კომისიებს (შემდგომში – კომისია).

2. კომისიას ხელმძღვანელობს ეროვნული უშიშროების საბჭოს მდივანი, ეროვნული უშიშროების საბჭოს სხვა წევრი ან პრეზიდენტისგან საგანგებოდ უფლებამოსილი პირი.

3. ეროვნული უშიშროების საბჭოს მდივანი კოორდინაციას უწევს კომისიების საქმიანობას. მას უფლება აქვს ცალკეულ დავალებათა შესრულების ვადით კომისიის მუშაობაში მონაწილეობის მისაღებად სახელშეკრულებო საფუძველზე მოიწვიოს სპეციალისტები, რომლებიც არ არიან საჯარო მოსამსახურეები.

4. ეროვნული უშიშროების საბჭოს კომისიების შექმნის შესახებ საქართველოს პრეზიდენტის აქტების პროექტებს ამზადებს აპარატი. 

5. მუდმივმოქმედი კომისიების საქმიანობის ორგანიზაციულ-ტექნიკურ და დროებითი კომისიების საქმიანობის ინფორმაციულ-ანალიზურ უზრუნველყოფას ახორციელებს აპარატი.

6. კომისიას უფლება აქვს მიიღოს სახელმწიფო დაწესებულებებიდან თავისი მუშაობისათვის საჭირო დოკუმენტები, ცნობები და სხვა მონაცემები.

7. კომისიის დასკვნები და წინადადებები წარედგინება ეროვნული უშიშროების საბჭოს.

თავი VIII
აპარატში სამსახური

მუხლი 8
1. აპარატში სამსახური არის საჯარო სამსახური, რომელიც რეგულირდება მოქმედი კანონმდებლობით.

2. აპარატში საშტატო განრიგის შესაბამისად, თანამდებობაზე შეიძლება დაინიშნოს სამხედრო უწყების, უშიშროების, სახელმწიფო დაცვის სპეციალური სამსახურის ან შინაგან საქმეთა სამინისტროს მოსამსახურე შესაბამისი უწყების კადრში დატოვებით. 

3. აპარატის საშტატო განრიგში შეიძლება გათვალისწინებულ იქნეს ეროვნული უშიშროების საბჭოს ის წევრები, რომლებიც თანამდებობაზე ინიშნებიან „ეროვნული უშიშროების საბჭოს შესახებ” ორგანული კანონის მე-4 მუხლის მე-2 პუნქტის შესაბამისად. 

4. აპარატის მოსამსახურეები დაკისრებულ ფუნქციებს განახორციელებენ აპარატის შინაგანაწესის შესაბამისად.

5. ამავე დებულების პირველი მუხლის მე-2 პუნქტის შესაბამისად, აპარატის მუშაკებზე ვრცელდება საქართველოს მინისტრთა კაბინეტის 1994 წლის 14 ნოემბრის №796-44-ს დადგენილებით გათვალისწინებული პირობები. 

6. აპარატის იმ მოხელეებზე, რომლებიც არიან სამხედრო, სპეციალური ან შინაგან საქმეთა ორგანოების კადრის თანამშრომლები, თანამდებობრივად ვრცელდება სამხედრო მოსამსახურეთათვის დაწესებული ყველა დანამატი, შეღავათი და კომპენსაცია. 

7. აპარატის, საქართველოს პრეზიდენტის – სამხედრო ძალების უმაღლესი მთავარსარდლის მთავარი სამხედრო ინსპექციისა და საქართველოს პრეზიდენტის – სამხედრო ძალების უმაღლესი მთავარსარდლის ოპერატიულ-სამორიგეო სამსახურის მოხელეთა თანამდებობრივი სარგო განისაზღვრება საშტატო განრიგების შესაბამისად.

საქართველოს ეროვნული უშიშროების საბჭოს აპარატის საშტატო განრიგი
	№
	თანამდებობა
	საშტოტო ერთეულის რაოდენობა
	თანამდებობრივი სარგო

	1.
	ეროვნული უშიშროების საბჭოს მდივანი
	1
	665.00

	
	სულ:
	1
	


	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	ეროვნული უშიშროების საბჭოს მდივნის პირველი მოადგილე
	1
	640.00

	2.
	ეროვნული უშიშროების საბჭოს მდივნის მოადგილე
	3
	630.00

	
	სულ:
	4
	


თავდაცვისა და სამხედრო აღმშენებლობის საკითხთა დეპარტამენტი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	დეპარტამენტის დირექტორი
	1
	500.00

	2.
	დეპარტამენტის დირექტორის მოადგილე
	2
	490.00

	3.
	მთავარი მრჩეველი
	6
	430.00

	
	სულ:
	9
	


სამართალდაცვის ორგანოებთან და სპეციალურ სამსახურებთან ურთიერთობის დეპარტამენტი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	დეპარტამენტის დირექტორი
	1
	500.00

	2.
	დეპარტამენტის დირექტორის მოადგილე
	1
	490.00

	3.
	მთავარი მრჩეველი
	7
	430.00

	
	სულ:
	9
	


ადამიანის უფლებათა დაცვის, ინტელექტუალური და ჰუმანიტარული სფეროების უსაფრთხოების დეპარტამენტი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	დეპარტამენტის დირექტორი
	1
	500.00

	2.
	დეპარტამენტის დირექტორის მოადგილე
	1
	490.00

	3.
	მთავარი მრჩეველი
	4
	430.00

	
	სულ:
	6
	


პოლიტიკური ანალიზისა და სტრატეგიული პროექტების უსაფრთხოების დეპარტამენტი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	დეპარტამენტის დირექტორი
	1
	500.00

	2.
	დეპარტამენტის დირექტორის მოადგილე
	1
	490.00

	3.
	მთავარი მრჩეველი
	5
	430.00

	
	სულ:
	7
	


საგარეო პოლიტიკური უსაფრთხოებისა და კონფლიქტების პრობლემატიკის დეპარტამენტი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	დეპარტამენტის დირექტორი
	1
	500.00

	2.
	დეპარტამენტის დირექტორის მოადგილე
	1
	490.00

	3.
	მთავარი მრჩეველი
	5
	430.00

	
	სულ:
	7
	


უსაფრთხოების მიმდინარე მდგომარეობის მონიტორინგის, ანალიზისა და ინფორმაციის დეპარტამენტი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	დეპარტამენტის დირექტორი
	1
	500.00

	2.
	მთავარი მრჩეველი
	3
	430.00

	
	სულ:
	4
	


საორგანიზაციო და საიდუმლოების დაცვის დეპარტამენტი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	დეპარტამენტის დირექტორი
	1
	500.00

	2.
	დეპარტამენტის დირექტორის მოადგილე
	2
	490.00

	3.
	მთავარი მრჩეველი
	2
	430.00

	4.
	ეროვნული უშიშროების საბჭოს მდივნის თანაშემწე
	1
	430.00

	5.
	სპეციალისტი
	11
	220.00

	
	სულ:
	17
	


	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	ეროვნული უშიშროების საბჭოს წევრი
	1
	630.00

	
	სულ:
	1
	

	
	სულ აპარატში:
	65
	


საქართველოს პრეზიდენტის – სამხედრო ძალების უმაღლესი მთავარსარდლის ოპერატიულ-სამორიგეო სამსახურის საშტატო განრიგი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	სამსახურის უფროსი
	1
	500.00

	2.
	სამსახურის უფროსის მოადგილე
	1
	480.00

	3.
	განყოფილების უფროსი
	3
	430.00

	
	სულ სამსახურში:
	5
	


საქართველოს პრეზიდენტის – სამხედრო ძალების უმაღლესი მთავარსარდლის მთავარი სამხედრო ინსპექციის საშტატო განრიგი
	№
	თანამდებობა
	საშტატო ერთეულის რაოდენობა
	თანამდებობრივი სარგო

	1.
	ინსპექციის უფროსი
	1
	630.00

	2.
	ინსპექციის უფროსის მოადგილე
	1
	480.00

	3.
	ინსპექტორი
	9
	430.00

	4.
	სპეციალისტი
	2
	220.00

	
	სულ ინსპექციაში:
	13

